
ஶ்ரீந்ரு’ஸிம்ஹாஷ்டகம் 3

த்⁴யாயாமி நாரஸிம்ஹாக்²யம் ப்³ரஹ்மவேதா³ந்தகோ³சரம் ।
ப⁴வாப்³தி⁴தரணோபாயம் ஶங்க²சக்ரத⁴ரம் பத³ம் ॥
நீலாம் ரமாம் ச பரிபூ⁴ய க்ரு’பாரஸேந
ஸ்தம்ப⁴ம் ஸ்வஶக்திமநகா⁴ம் விநிதா⁴ய தே³வீம் ।
ப்ரஹ்லாத³ரக்ஷணவிதா⁴யவதீ க்ரு’பா தே
ஶ்ரீநாரஸிம்ஹ பரிபாலய மாம் ச ப⁴க்தம் ॥ 1॥
இந்த்³ராதி³தே³வநிகரஸ்ய கிரீடகோடி
ப்ரத்யுப்தரத்நப்ரதிபி³ம்பி³தபாத³பத்³ம ।
கல்பாந்தகாலக⁴நக³ர்ஜநதுல்யநாத³
ஶ்ரீநாரஸிம்ஹ பரிபாலய மாம் ச ப⁴க்தம் ॥ 2॥
ப்ரஹ்லாத³ ஈட்³ய ப்ரலயார்கஸமாநவக்த்ர
ஹுங்காரநிர்ஜிதநிஶாசரவ்ரு’ந்த³நாத² ।
ஶ்ரீநாரதா³தி³முநிஸங்க⁴ஸுகீ³யமாந
ஶ்ரீநாரஸிம்ஹ பரிபாலய மாம் ச ப⁴க்தம் ॥ 3॥
ராத்ரிஞ்சராத்³ரிஜட²ராத்பரிஸ்ரம்ஸ்யமாநம்
ரக்தம் நிபீய பரிகல்பிதஸாந்த்ரமால ।
வித்³ராவிதாகி²லாஸுரோக்³ரந்ரு’ஸிம்ஹரூப
ஶ்ரீநாரஸிம்ஹ பரிபாலய மாம் ச ப⁴க்தம் ॥ 4॥
யோகீ³ந்த்³ர யோக³பரீரக்ஷக தே³வதே³வ
தீ³நார்திஹரி விப⁴வாக³மகீ³யமாந ।
மாம் வீக்ஷ்ய தீ³நமஶரண்யமக³ண்யஶீல
ஶ்ரீநாரஸிம்ஹ பரிபாலய மாம் ச ப⁴க்தம் ॥ 5॥
ப்ரஹ்லாத³ஶோகவிநிவாரண ப⁴த்³ரஸிம்ஹ
நக்தஞ்சரேந்த்³ர மத³க²ண்ட³ந வீரஸிம்ஹ ।

இந்த்³ராதி³தே³வஜநஸந்நுதபாத³பத்³ம
ஶ்ரீநாரஸிம்ஹ பரிபாலய மாம் ச ப⁴க்தம் ॥ 6॥
தாபத்ரயாப்³தி⁴பரிஶோஷணபா³ட³வாக்³நே
தாராதி⁴பப்ரதிநிபா⁴நந தா³நவாரே ।
ஶ்ரீராஜராஜவரதா³கி²லலோகநாத²
ஶ்ரீநாரஸிம்ஹ பரிபாலய மாம் ச ப⁴க்தம் ॥ 7॥
ஜ்ஞாநேந கேசித³வலம்ப்³ய பதா³ம்பு³ஜம் தே
கேசித்ஸுகர்மநிகரேண பரே ச ப⁴க்த்யா ।
முக்திம் க³தா: க²லு ஜநா க்ரு’பயா முராரே
ஶ்ரீநாரஸிம்ஹ பரிபாலய மாம் ச ப⁴க்தம் ॥ 8॥
நமஸ்தே நாரஸிம்ஹாய நமஸ்தே மது⁴வைரிணே ।
நமஸ்தே பத்³மநேத்ராய நமஸ்தே து:³க²ஹாரிணே ॥
இதி ஶ்ரீந்ரு’ஸிம்ஹாஷ்டகம் ஸம்பூர்ணம் ।

